
KwanH niyaJ ntonF noA 
ngaJ jnaE

NoA shoqc kiF ktyic rec:
Simón Martínez Morales

KchinA:
Santa Cruz Condoy,

San Miguel Quetzaltepec

NoA nyaB kwenK loA ktyiC reC: 
Mitzy Juárez

NoA nyaB ktyiK reC chaqF jnyaJ: 
María Elena Méndez Cortés

KchinA kyqyaC

ChaqF nlaB shqnyiK shneqC



Colmix ndaF yaqC chaqF ngyaqC ktyiC reC.

Wiiknëëpë'am
COLMIX, 2021

La traducción y la edición de la versión en ChaqF JnyaJ

se realizó con el apoyo de la Fundación Alfredo Harp Helú Oaxaca 
a través del proyecto Endless Oaxaca Multilingüe 

de la Biblioteca de Investigación Juan de Córdova.

NoA nyaB qinK ranF chaqF ngaJ ranF ktyiC: 
Proyecto EOM

KtyiC ntqoE jloG loA

ntqaB, shyaqA, koqF

yuC tqanE-anI, yjanA 2023

PM3616
M36
2023

Martínez Morales, Simón, recopilador
KwanH niyaJ ntonF noA  ngaJ jnaE. ChaqF nlaB shqnyiK shneqC / ilustradora Jéssica Mitzy Reyes 
Juárez ; traductora María Elena Méndez Cortés. Primera edición en chatino. Oaxaca, México, 
Colmix, 2023.
                      
16 páginas : ilustraciones en blanco y negro ; 21.5 x 29.7 cm. 
Material para iluminar y escribir.
ISBN: 978-607-8357-26-0 (versión electrónica)
                     
“La traducción y la versión en ChaqF JnyaJ se realizó con el apoyo de la Fundación Alfredo 
Harp Helú Oaxaca a través del proyecto Endless Oaxaca Multilingüe de la Biblioteca de 
Investigación Juan de Córdova”.
Material con licencia Creative Commons.

En chatino de San Juan Quiahije
Título en español: “La expansión de las serpientes” y “Por qué aúllan los perros”.

1. Relatos chatinos 2. Tradición oral – Santa Cruz Condoy, San Miguel Quetzaltepec Oaxaca 
(México) 3. Animales en la literatura 4. Serpientes en la literatura 5. Perros en la literatura 6. 
Idioma chatino – Textos. I. Reyes Juárez, Jéssica Mitzy, ilustradora. II. Méndez Cortés, María 
Elena, traductora. III. Título.        

ISBN: 978-607-8357-26-0 (versión electrónica)

Fundación Alfredo Harp Helú Oaxaca
Hidalgo 907, Centro Oaxaca, Oaxaca de Juárez, C.P. 68000



KwanH niyaJ ntonF noA ngaJ jnaE

NoA nyaB qinK ranF: 
Constantina Hernández López 

ChaqF nlaB shqnyiK shneqC

NoA ndywiqA qinA ranF: 
Epifanio Martínez Hernández



TkwaJ



KwanH niyaJ ntonF noA ngaJ jnaE

NtsaqB neqK jlaJ tisqneE chaqF kchinA noA ndeC ngwaC skaE 
tyempoK, skaA noA qanE lyuqJ naK matsaJ ynoE tqiB. NoA 
ngwaC yqanE nkjwiG skaA kchaA noA shqnyiA qaE niyaJ chaqF 
neJ ranF qoE chaqF ntyqoH ntyqanJ skaJ tiJ qweB jlaK, qoE 
wraK noK nyiH chaqF renqJ qinJ chaE neJ qinI ranF inH, kanqG 
shkwenB chaqF jaA laI sqwiA riqC sqenG, noA ngaJ stiI ngaJ 
skaI ntenB ndiyeG qoE kanqG tqaG ynoE.

JaK noK chonqG ntqenG laJ jwiF shkaI ntenB qinK stiJ qoE 
kanqG tqaG qanA. NoA ngaJ yqanE tqanJ matsaJ kanqG chinA 
qaE niyaJ neJ qoE nloJ jnyaF qinJ neJ jnyaF noA tkwiE laE tiJ 
qoE jaA laI ntquB chinqH chaqF ndiyaJ riqC chaqF qnaF riqC 
renqE qinJ. noA ngaJ chaqF shqyaH renqJ qoE noA ngaJ chaqF 
jlaF renqJ ndiyaA wraK sqwiK ranF. NgwaC skaE tsanI, yqanE 
ntqanJ matsaJ sqwaB qinK tsaJ qyaF tyaJ loA jyanF qinJ stiJ. 
QyaG senG, matsaJ ylaG qoE skaA shwiK sqanK neqC sqwiE tyaJ 
noA jnoA tiA chinqH, qoE yqanE ntqanJ jaA  laI ngwaC ndonG 
riqC sqyaG chaqF kanqG, kanqG shkaI tsanI, yaG nyiA qyaE loA 
jyanF siK noK chiF nyiJ kaJ yaG qyaF tyaJ qinJ stiJ, kanqG ngwaC 
jyaqF riqC chaqF jaA laJ ngaJ ranF kwanH niyaJ. WraK noK waC 
ylaG tqwaA qanA tyiA, juC shqwaK qinK matsaJ qoE stiJ:

—¡SnyiqG ntyqyaB naK tyaA loA jyanF qinJ shkaI ntenB! —KwanH 
niyaJ ndywiqI ntykeqC qoE senqB riqK qinE qoJ, qoE stiA jaA laI 
ykwiqA nyiA skaA chaqF.

SnaJ



TiC wraK kanqH yqanE ntqanJ matsaJ kanqG ndiyaA wraK 
ntyjwiJ qinI nyiA saH chaqF lyuqH laJ tiJ.

QyaG shaF shkaI tsanI sqwaB renqK qinJ matsaJ kanqG  tsaJ 
qyaF tyaJ. YaG jnyaF noA ntqoE qinJ qoE kanqG shnoH shwiK 
qinK qweJ laK jyanF qinJ stiJ, chonqG kanqG sqenA kwiqG ranF 
shqanH ranF. JenA qyaG tykuE qoE kanqG ndyiE tkwaB ngyaK 
chonqG skaA keC jlyuC qoE kanqG ndyiE snaC ylaF.

KyqyaG ytyiA, kyqyaG ytyiA
yqanE ntqanJ jaA laI ndiyaJ riqC qnyaE

wraK noK nglanJ tqwaI qanA tyinA

qnaF tyqaA tiA ndaH ntyqonH.

TykuE kanqG ntqoE skaA jnaE jaqG jlyuC shkonqJ qinI matsaJ, 
kanqG loJ shnyiI jloG noA qweB laK qinK qoE kanqG sqwaB qinK 
ranF neqA tyqaA. KanqG ndywiqA jnaE  kanqG:

—NdiyaJ renqI chaqF qwenA kaG qonA.
—SiK ndiyaJ riqE chaqF naqG kanJ qoG ntqenA chaqF qneG 
jnyaF qinJ stenJ, kwanH niyaJ jnyaH renqJ qinJ noA qanE, 
—ShkwenB matsaJ.
—QneH jnyaF qinJ stiG…

WraK waK senG, stiA matsaJ ntqanI loA jyanF ntqanI naJ qinJ, 
kwenG tiJ chinqH nshqyaH loJ naK qinK snyiqJ. WraK noK waC 
ynaG, jnaE jaqG kanqG ndywiqA qoE noA qanE lyuqJ kanqG 
kiyaA qanA laE qinJ stiG.

JaA kwaA



QyuJ



—LaH ntqaG inH matsaJ, ntqanE naJ tiJ chinqH qinG niyaK loK 
jyanF reC, —NdywiqA stiA qoE.
—TiH waC jwiF qonJ inJ, tyiJ, waC laC tiE tyqwiA lyoG qinA snyiqA 
laE, —ShkwenB matsaJ.

JenC tkwaJ snaE tsanI, jnaE jaqG kanqG qneG nyiA chaqF 
ykwiqJ qoE matsaJ chaqF taH yaqC qinE stiJ.

—NdiyaJ renqH chaqF kyqanJ qonH tyaA  tqwaA qanA qinA 
stiG, kanqG tykwiqG qoE chaqF shtyaH skaJ piH suqC noA ljyuC 
laE tiJ tqwaA qanA qinA, qoE qweJ qanI qinA jlaH stiJ shinG skaA 
jaqG, qoE  kwiqJ kwanH niyaJ inH, jaA laI ntqenA chaqF shiC 
kinC kyiqA ktyeC wraK noK jnaJ chaqF slonL tyaA kanqG, 
—KwanH niyaJ chaqF loJ jnaE jaqG janqG qinA.

MatsaJ ngwaC ndonG riqC qoE snaF tiJ ngyaJ qanK qinK stiJ 
qoE chaqF ktsaqB jnyaF noJ loJ ntenK qinK qinJ. YqanE ntqanJ 
matsaJ, wraK noK waC ynaG chaqF kwanH niyaJ inH, yanG tiyeI 
qoE ndiyaJ riqC chaqF tyqwiJ lyoJ ntenB qinK noA ngaJ snyiqI 
ntqanJ. NoA waC kaJ knaC taK ntyqanK, wraK noK waC ynaG 
chaqF jnaE jaqG kanqG sluB tyaA kanqG inH, shiC kyinC kyiqA 
ktyeC qoE quB shaF sqenA nkqanA qneA kanqG, qanG shaF 
kanqG ndyiE keqC qoE kanqG ntqoE snaF saA tiA chinqH. YlaG 
qoE matsaJ kanqG, ntykeqC, shkaI tiA chaqF ykwiqJ:
—JaA laI qaJ tiJ kyqanJ qanI tyiG sqenG, jaA laH qaJ taH yanqL 
qinK stiG chaqF kyqanJ qonH tyaA qinA chonqG chaqF yqanE 
ntqanG kwaF quB shaF qnyaJ.

SkwaJ



KtiJ



TiH chonqG ntqenG laJ, matsaJ ngyaG qanA qinA stiA, qyaF 
qinJ snyiqJ skaA neqC shwiK ntyqyaJ nchinE ranF, wraK noK 
waC ylaG tqwaA qanA, ntsaqF qinJ yqanE ntqanJ chaqF jaA 
laI slaH tqwaA shwiK kanqG sqenG. RaK noK waC ynaG chaqF 
kwanH niyaJ inH, yqanE ntqanJ yanG tiyeI chaqF kaJ jyaqF 
riqC naJ sqwiI neqC shwiK kanqG, qanG chaqF matsaJ kanqG 
ntqoE yqwiJ inH, yqanE ntqanJ jaA laI qneG kasuK chaK ykwiqJ 
kanqG slaE keG shwiK kanqG, ytsenG tiJ chinH wraK noK waC 
qanG chaqF sqanE neqC shwiK kanqG sqwiA jnaE jneqE, kanqG 
wiF riqC-inqE chaqF qanA renqA-inqA snaF-inqJ qoE ntqoE 
yqwiJ-inqJ niyaK tqwaK qanA. RaK noK MatsaJ ngyanJ chaqF 
klaJ qanI tyiA ntyjaC qinE skaJ snyiqJ twenF, ndaH skaG yaqA 
ngyanJ, ntyjaC laE tiJ qinJ snyiqJ qoE ndwiE shoqC kiF-inqJ, 
qoE jaA laI ntyjaC tqaJ snyiqI chonqG chaqF raK noK waC ylaG 
tqwaA qanA inH, laE keG shwiK kanqG nkqanA qoE nyiA shkaI 
snyiqA jaA laI qaJ sqwiJ neqC ranF. NdyiE keqC sqenG ntqoE 
sqyaJ qoE yqanE ntqanJ:

—YkwenqE qoG chaqF jaA laI slaG keG shwiK reK qoE jaA laI ynaI, 
jaA laI qaJ ngyanH tqwaA qanA reC sqenG niC.

QoE tyqwiI riqC wanE chaqF kwaH niyaJ ntonF jnaE niyaK noK 
ngaJ shaF liyuI reC, kanG chaqF niC inH ntyqanB qinK nlaH ngaE 
tiI. MatsaJ jaA laI qaJ tiC ngyaG qanA tyiA sqenG, niC ntqenE qoE 
jnaE jaqG kanqG qoE wraK noK neG kyoA tiA kanqH tiJ ntyqanJ 
renqI qinA tqwaA sqanA tykuE.

SnoqA



KaJ



TiJ



ChaqF nlaB shqnyiK shneqC

NoA ngaJ tyisteqA ntsaqB chaqF tisqneE noA ngaJ shneqC, 
qwanK niyaJ tiI jyaqF-inqJ qoE tyqanH-inqJ, ndywiqA-inqA saA 
qaK ndywiqK ntenB, sqweG tiH chonqG tqenG laJ jlyaE riqC-inqE 
chaqF ndywiJ-inqJ qoE ngwaC sqanE-inqJ shaE taA chaqF 
noA ngaJ ntenK jaA laI ndiyaJ qinI, ndywiqA renqA niC chaqF 
ndiyaJ nyiE qyaH-inqJ naF noJ JaA laI nlyaA shaF jloE ntenB 
shaK liyuI. KanqG chaqF ndywiqA renqA niC chaqF ngaJ tqaG 
sqweF laJ tiJ ntenB shaK liyuI, neJ-inqI kasuK qinK shnaE-inqJ 
qoK wraK noK yeG qaJ laB shqnyiK-inqJ tykeqB kwanK qoE jlaB, 
ntsaqB-inqK chaqF ndiyaI noA kjaA qoE taA ntsaqB-inqK chaqF 
ndiyaI chaqF jnoJ kaJ qoE kwanH niyaJ ngwaC skaE yaqJ skaA 
shneqC yeG qaJ laB qoE yeG qaJ laB shqnyiK qoE shqyaH-inqJ 
saA qaK neB chaqF ntyjwiI renqA qinA, noA ngaJ shqnaE  inH 
ntqoE tonA nyiA qyaH tonG neI shuqJ riqC qoE qneA qinA qoE 
qanG chaqF jaA skaI ntenB ngaK, shneqC qinE inH jaA ndyiI 
chaqF laB shqnyiK qoE shqnaE inH ngwaC ntjaE riqJ qoE.

—ChanE yeG qaJ laH shqnyiG inH, naF ngaJ ndiH riqE.
—SqyaE neqA jlaA kanqG qoE-inqJ jaA noA yaG qyaF skaJ ykaJ.

QanG chaqF shneqC qinE niyaK laB shqnyiK qoE ndaH skaG yaqA 
yeG laJ tiJ neJ-inqI, kanqG ndyiE snaC yjwiG neqA jlaA janqG 
qinA, qoE shneqC janqG jaA laI laE jnaqH chaqF ylaF shqnyiJ 
sqenG. KanqG ngyaG yqwiI riqC chaqF noJ ykwiqJ tqaG shiA 
tyiA qoE chaqF noJ ngaJ shneqC nlyaA shaF jloE nyiA qyaH naF 

TiJ shkaI



TiJ tykwaH



noJ jaA laI ntykaJ nyiE qyaH ntenB, kanqG snyiA keG shneqC 
qinE qoE ykwiqA:

—NdiyaJ renqH nyiA qyanH naF nlyaJ shaF jloG.

NloJ ktseqF jloE shneqC qinE kanqG qanE qinJ ranF jloE, kwiqJ 
ndiyaC tiE niyaJ, wraK noK waC slaE jloE, nchaH jloE, qanG qinA 
saA taA qenA noA shqnyiA tiA chinqH renqC niyaJ jloE noA ndiyaJ 
riqC qneJ shuqH riqC qoE, qoE noA ndiyaJ riqC kjwiJ qinI ykwiqI 
qoE shneqC qinE, jaA laI qaJ tiC ngeG qoE ndyiE snaC ntqoE 
sqyaJ qoE ntqoE snaF yqwiJ niyaK sqenK kanqG nkjwiG sqyaG 
chaqF qyaG tkwaB syaK qinK chaqF ntseqG qaJ. WraK noK waC 
ntyjaC tqaG qinA, laA qaE ytsenG neJ jloE suG.

TiJ ShnaH



NtsaqE qnaG qwonK nyaJ shneqC

ndiyaJ riqE tyqwiA qinG

TiJ ykwaH



NlyoE kwenG qinA skaA shneqC ndwaB nlaB shqnyiJ

QnyoJ



QwenA qaA, ntsaqE chinqH qnaG

qwanK niyaJ jnaE noA waC qanI.

QnyoJ  shkaI






